
Sarajevo, 07.08.2024.godine                                                                                                                                                                                                      

Sud Bosne i Hercegovine u Sarajevu, u Apelacionom upravnom vijeću sastavljenom od sudija Dinke Bešlagić Čovrk kao predsjednika vijeća, Mirsade Džindo i Hilme Vučinića, kao članova vijeća, odlučujući o žalbi političke stranke Ujedinjena Srpska,  izjavljenoj protiv Odluke Centralne izborne komisije Bosne i Hercegovine broj: 05-1-07-5-808/24 od 01.08.2024. godine, o utvrđivanju odgovornosti za vođenje preuranjene izborne, u nejavnoj sjednici, održanoj dana 07.08.2024. godine, donio je

R J E Š E N J E

Žalba se odbija.

O b r a z l o ž e n j e

Odlukom Centralne izborne komisije Bosne i Hercegovine, broj i datum navedeni u uvodu utvrđena je odgovornost političke stranke Ujedinjena Srpska iz razloga što  je putem društvene mreže Facebook na Facebook stranici Ujedinjena Srpska OO Bratunac vršila preuranjenu izbornu kampanju, čime je prekršila pravila ponašanja u izbornom periodu iz člana 7.1 Izbornog zakona BiH, pa joj je na osnovu člana 6.7 stav (2) tačka l ) Izbornog zakona BiH i primjenom člana 19.9 stav ( l ). tačka 3) Izbornog zakona BiH izrečena novčana kazna u iznosu od 3.500,00 KM (slovima: tri hiljade i petsto konvertibilnih maraka)

Istovremeno, istoj je naloženo da sa društvene mreže Facebook na Facebook stranici Ujedinjena Srpska 00 Bratunac ukloni spornu objavu za koju je Centralna izborna komisija BiH izrekla novčanu kaznu, te da sve pristalice i kandidate ove političke stranke za predstojeće Lokalne izbore 2024. godine. obavijesti da su dužni da se suzdrže od javnog oglašavanja i vođenja izborne kampanje u elektronskim, onlajn i štampanim medijima i putem društvenih mreža ili bilo kojeg oblika javnog oglašavanja kampanje prije zvaničnog početka izborne kampanje.

Protiv navedene odluke žalbu je izjavila politička stranka Ujedinjena Srpska  iz svih Zakonom predviđenih razloga, te je predložila da se pobijana odluka ukine i predmet vrati na ponovni postupak, i odlučivanje prvostepenom organu, ili da se ista preinači i umanji izrečena kazna. 
U obrazloženju žalbe ističe [image: image1.wmf] 

 da Odluku Centralne Izborne komisije BiH osporava u cijelosti i po svim osnovima, i to zbog povrede pravila postupka i pogrešne primjene materijalnog prava. U žalbi se navodi da je dispozitiv u suprotnosti sa obrazloženjem. Naime, u obrazloženju je na teret političkog subjekta Ujedinjena Srpska stavljeno vođenje preuranjene kampanje a da to u obrazloženju ničim nije učinjeno jasnim, niti je potkrepljeno dokazanim činjenicama. Podnosilac Žalbe navodi da predmetna objava sa portala Infodrina.com, koju je podijelio OO Ujedinjena Srpska Bratunac na svom FB profilu je djelo nepoznatog autora/novinara, u tekstu se Stefan Bojić pominje kao kandidat, ali ne i kog političkog subjekta, niti je opisan njegov program za predstojeće izbore, te da se ne može zaključiti da je preuzimanje i objavljivanje navedenog teksta na FB profilu OO Ujedinjena Srpska  Bratunac dio izborne kampanje Stefana Bojića, niti predstavljaju stav i mišljenje Opštinskog odbora Bratunac. Nadalje, podnosilac Žalbe smatra da sporni tekst predstavlja opis ličnih karakteristika pojedinaca koji su od ranije politički aktivni u lokalnoj zajednici, a ne program političkog subjekta Ujedinjena srpska. Takode se u Žalbi navodi da preuzimanje članka sa Infoportala pogrešno i neosnovano tumači kao dio izborne kampanje. Podnosilac Žalbe osporava navode Centralne izborne komisije da je Stefan Bojić pristalica političke stranke Ujedinjena Srpska.

U odgovoru na žalbu Centralna izborna komisija Bosne i Hercegovine (u daljem tekstu CIK BiH) je predložila da se žalba odbije kao neosnovana.  

Žalba nije osnovana.

 Iz stanja spisa proizilazi da je Centralna izborna komisija Bosne i Hercegovine je na 48. sjednici dana 01.08.2024. godine, odlučujući po prigovoru birača Lazara Prodanovića u predmetu kršenja odredbe člana 7.1 Izbornog zakona BiH od strane političke stranke Ujedinjena Srpska, donijela Odluku broj: 05-1-07-5-808/24 od 01.08.2024. godine, kojom je izrekla novčanu kaznu u iznosu od 3.500,00 KM političkoj stranci Ujedinjena Srpska jer je odgovorna što je putem društvene mreže Facebook na Facebook stranici Ujedinjena Srpska OO Bratunac vodila preuranjenu izbornu kampanju, čime je prekršila pravila ponašanja u izbornom periodu iz člana 7.1 Izbornog zakona BiH.
Centralna izborna komisija BiH je dana 23.07.2024. godine. putem e-maila nacelnik@opstinabratunac.com. zaprimila prigovor Lazara Prodanovića sa dokazima (fotografije i snimak ekrana sa Facebook stranice) koji se odnosi na kršenje odredbe člana 7.1 Izbornog zakona Bosne i Hercegovine ("Službeni glasnik BiH”, br. 23/01, 7/02, 9/02, 20/02. 25/02, 4/04. 20/04. 25/05, 52/05. 65/05. 77/05. 1 1/06, 24/06. 32/07, 33/08. 37/08. 32/10, 18/13, 7/14, 31/16, 41/20. 38/22, 51/22, 67/22 i 24/24) od strane političke stranke Ujedinjena Srpska, Općinski odbor Bratunac. U prigovoru se navodi da je 21.07.2024. godine na Facebook stranici Ujedinjena Srpska OO Bratunac objavljen tekst portala „Infodrina.com•• pod naslovom ., Ko je Stefan Bojić; Mladi lider koji obnavlja nadu u Braluncu", čime je povrijeden član 7.1 Izbornog zakona BiH koji reguliše pitanje preuranjene kampanje.

Postupajući po navedenom prigovoru, Centralna izborna komisija BiH je, u skladu sa zakonskom procedurom, aktom broj: 05-1-07-5-808/24 od 25.07.2024. godine. prigovor dostavila političkoj stranci Ujedinjena Srpska da se u roku od 24 sata od prijema akta izjasni na navode iz prigovora, a posebno da se izjasni Stefan Bojić.

U blagovremenom roku. dana 26.07.2024. godine, politička stranka Ujedinjena Srpska je elektronskim putem, dostavila izjašnjenje u kojem navodi da se gospodin Prodanović direktno obratio CIK BiH, umjesto da se prvo obratio Općinskoj izbornoj komisiji Bratunac, čime je povrijeđen član 6.4 Izbornog zakona BiH. Nadalje, citira odredbu člana 7.1 Izbornog zakona BiH. te navodi da je uvidom u FB stranici Općinskog odbora Ujedinjene Srpske iz Bratunca vidljivo da je preuzet tekst sa portala ,.lnfodrina.com” pod naslovom ,.Ko je Stefan Bojić: Mladi lider koji obnavlja nadu u Bratuncu". Nadalje, navodi da se u ovom slučaju ne radi o autorskom tekstu članova OO Ujedinjene Srpske iz Bratunca kojim se birači i javnost upoznavaju sa programima i kandidatima za predstojeće izbore, nego se radi o preuzimanju informativnog teksta-članka sa internet stranice nezavisnog portala. Nadalje, navodi da članak po svojoj sadržini predstavlja analizu trenutnih prilika u Bratuncu bez namjere vodenja izborne kampanje, te da zainteresovani građani mogli pročitati spomenuti članak i bez njegovog preuzimanja na FB stranici OO Ujedinjene Srpske iz Bratunca. Ističe, da je navedeni tekst djelo nepoznatog autora/novinara portala ..lnfodrina.com” i činjenice navedene u spornom tekstu održavaju isključivo mišljenje autora teksta. Isto tako, navodi da se u tekstu Stefan Bojić navodi kao kandidat za načelnika općine, ali se ne navodi iz kojeg političkog subjekta, te se ističu njegove pozitvne osobine i popularnost koju ima .,u narodu”. Navodi i da se nigdje ne spominje da je Stefan Bojić kandidat Ujedinjene Srpske, niti se navodi njegov program za predstojeće izbore, niti se na bilo koji način može zaključiti da je objavljivanje navedenog teksta dio izborne kampanje Stefana Bojića, i Ujedinjene Srpske Bratunac niti se navode njihovi stavovi i mišljenja. Na kraju, navodi da je veći dio teksta o Lazaru Prodanoviću, podnosiocu prigovora. koji se predstavlja kao kandidat političkog subjekta SNSD, te autor teksta predstavlja njegovu političku historiju i navodi svoje mišljenje i javno mnjenje.

Izjašnjenje je dostavio i Stefan Bojić u kojem navodi da u potpunosti podržava stav i izjašnjenje koje je dostavila Ujedinjena Srpska.

Cijeneći kompletan spis predmeta i dostavljene screenshotove sa Facebook stranici Ujedinjena Srpska OO  Bratunac kao i tekst podijeljen sa portala ..lnfodrina.com”. Centralna izborna komisija Bosne i Hercegovine je pravilno utvrdila da je politička stranka Ujedinjena Srpska odgovorna što je putem društvene mreže Facebook na Facebook stranici Ujedinjena Srpska -  Ujedinjena Srpska OO Bratunac vršila preuranjenu izbornu kampanju. na način da je podijelila sadržaj objavljen na portalu Infodrina.com pod naslovom ko je Slefan Bojić; mladi  lider koji obnavlja nadu u Bratunac ”, a u kojem tekstu su istaknute njegove vrline. ambicije i ciljevi u kontekstu predstojećih Lokalnih izbora 2024. godine. te fotografiju imenovanog. vršeći na taj način promociju kandidata ove političke stranke i političke stranke kojoj imenovani pripada prije zvaničnog početka izborne kampanje. a sve s ciljem uticaja na birače i njihovu volju na predstojećim Lokalnim izborima 2024. godine.

Naime, iz samog sadržaja i opisa sporne objave na portalu Infodrina.com., a koji tekst je podijelila politička stranka Ujedinjena Srpska na svom FB profilu Ujedinjena Srpska OO Bratunac: " proizilazi nesporna činjenica da je ova politička stranka dijeljenjem ovakve objave na svojqi FB stranici dana 21.07.2024. godine dala podršku sadržaju objave na portalu ,.lnfodrina.com", čime je vodila izbornu kampanju prije službenog početka izborne kampanje, a sve s ciljem informisanja birača u vezi kandidature Stefana Bojića za načelnika Općine Bratunac, njegovih ambicija, kvaliteta i ciljeva u kontekstu politike, pa samim tim i ciljeva ove političke stranke, čime je jasno da je riječ o preuranjenoj izbornoj kampanji zabranjenoj odredbom člana 7.1 Izbornog zakona BiH. Osim toga, u korist tome govori i činjenica da je politička stranka sama u izjašnjenju potvrdila daje na svojoj FB stranici podijelila sporni tekst i time podržala sve napisano, iz kojih razloga je pravilno  utvrdeno da je sporna objava imala za cilj da predstavi promociju ove političke stranke i da se ciljevi kandidata Stefana Bojića u smislu promjena predstave kao ciljevi političke stranke Ujedinjena Srpska. Da se radi o pristalici ove političke stranke. govori i to da je Stefan Bojić bio predložen kao kandidat ispred političke stranke Ujedinjena Srpska na Lokalnim izborima 2020. godine.

Naime, odredbom člana 7.1 Izbornog zakona BiH propisano je da je u periodu preuranjene izborne kampanje zabranjeno je vodenje izborne kampanje u elektronskim. onlajn i štampanim medijima i putem društvenih mreža ili bilo koji oblik javnog oglašavanja kampanje. Ova zabrana ne odnosi se na organizovanje zakonitih zvaničnih skupova organa i dogadąia političkih subjekata u svrhe koje nisu kampanja.

U članu 1. stav (1. ) tačka 8) Izbornog zakona Bosne i Hercegovine propisano je da je . „preuranjena kampanja” svaki oblik radnji iz kampanje koje preduzimaju politički subjekti u periodu od raspisivanja izbora do perioda zvaničnog početka izborne kampanie.

Odredbom člana 9. stav (1.) Pravilnika o medijskom predstavljanju i javnom oglašavanju političkih subjekata u izbornom periodu (..Službeni glasnik BiH", broj 31/24) propisano je da u periodu preuranjene kampanje političkim subjektima je zabranjen svaki oblik radnje iz kampanje koje preduzimaju politički subjekti u periodu od raspisivanja izbora do perioda zvaničnog početka izborne kampanje. Stavom (2) istog člana propisano je da se zabrana iz stava (1) ovog člana, odnosi na upoznavanje birača i javnosti sa programom i kandidatima političkih subjekata za predstojeće izbore.

Odredbom člana 19.9 stav (1) tačka 3) Izbornog zakona BiH propisano je da će se novčanom kaznom u iznosu od 3.000,00 KM do 30.000,00 KM kazniti politički subjekt za prekršaj ako on ili njegov kandidat u suprotnosti s članom 7.1, u periodu preuranjene izborne kampanje, izvrši radnju koja se smatra vodenjem izborne kampanje.

U potpunosti su neosnovani navodi podnosioca žalbe kojima ukazuje da je dispozitiv pobijane odluke  u suprotnosti sa obrazloženjem, jer je suprotno navodima žalitelja obrazloženje  u skladu sa dispozitivom te su istim dati razlozi koji su potkrijepljeni dokazima, kojima je utvrđeno da je žalitelj vodio  izbornu kampanju prije službenog početka izborne kampanje, a sve s ciljem informisanja birača u vezi kandidature Stefana Bojića za načelnika Općine Bratunac, njegovih ambicija, kvaliteta i ciljeva u kontekstu politike, pa samim tim i ciljeva ove političke stranke. čime je jasno da je riječ o preuranjenoj izbornoj kampanji zabranjenoj odredbom člana 7.1 Izbornog zakona BiH. Osim toga, u korist tome, govori i činjenica da je politička stranka sama u izjašnjenu potvrdila daje na svojoj FB stranici podijelila sporni tekst i time podržala sve napisano, iz kojih razloga je pravilno utvrđeno da je sporna objava imala za cilj da predstavi promociju ove političke stranke i da se ciljevi kandidata Stefana Bojića u smislu promjena predstave kao ciljevi političke stranke Ujedinjena Srpska. Da se radi o pristalici ove političke stranke, govori i to da je Stefan Bojić bio predložen kao kandidat ispred političke stranke Ujedinjena Srpska na Lokalnim izborima 2020. godine.

Sama visina izrečene kazne je pravilna, a razloge za njenu visinu kao pravilne prihvata i ovo Vijeće iz razloga što je prilikom odlučivanja o visini izrečene novčane kazne, CIK BiH cijenio i olakšavajuće i otežavajuće, koji nisu dovedeni u pitanje paušalnim navodima žalitelja. 

Iz svih izloženih razloga ovo vijeće je osporenu odluku, ocijenilo u potpunosti pravilnom i zakonitom, slijedom čega je žalbu, primjenom odredbe člana 81. stav 1. Zakona o upravnim sporovima Bosne i Hercegovine („Službeni glasnik BiH“ broj 19/02 do 74/10) valjalo odbiti.

                                                                                     PREDSJEDNIK VIJEĆA

                                                                                              S U D I J A 

